
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի N 771-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	1. Ֆինանսների նախարարություն
	26.07.2022Թ.

	
	N 01/29/12086-2022

	1․   ՀՀ կառավարության 2020 թվականի մայիսի 21-ի N 771-Լ որոշման (այսուհետ՝ Որոշում) N 1 հավելվածով հաստատվել է «Տնտեսական երկարաժամկետ զարգացմանն ուղղված առաջին ծրագիրը» (այսուհետ՝ Ծրագիր)։ Ծրագրի համաձայն՝ «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդում (այսուհետ՝ ֆոնդ) նախատեսվել է պետության մասնակցությունը՝ մինչև 50 (հիսուն) միլիարդ ՀՀ դրամ ընդհանուր արժողությամբ ֆոնդի փայերի ձեռքբերման եղանակով։ Ծրագրով նախատեսված է ներդրումն իրականացնել տասը մասնաբաժիններով՝ յուրաքանչյուրը մինչև 5 (հինգ) միլիարդ ՀՀ դրամի չափով։
Ծրագրով նախատեսվել է, որ ֆոնդի կողմից թողարկվող փայերի յուրաքանչյուր հաջորդ մասնաբաժնի ձեռքբերման դիմաց վճարումը ՀՀ կառավարությունն իրականացնում է ֆոնդի կառավարչի կողմից նախորդ մասնաբաժնի գումարի ներդրումներ իրականացնելու փաստի մասին ՀՀ կառավարությանը գրավոր ծանուցելուց հետո։ 
Նախագծով առաջարկվում է Ծրագրում կատարել համապատասխան փոփոխություն՝ ՀՀ կառավարության կողմից ֆոնդի փայերի հերթական մասնաբաժնի ձեռքբերումը պայմանավորել ոչ թե փաստացի կատարված ներդրումների, այլ այդ նպատակով ֆոնդի ակտիվների ծանրաբեռնված լինելու հանգամանքով:  
Հիմք ընդունելով, ՀՀ փոխվարչապետ Մ. Գրիգորյանի և ՀՀ փոխվարչապետ Հ. Մաթևոսյանի հետ կայացած հանդիպում/քննարկումների արդյունքում ձեռք բերված համաձայնությունը, համարում ենք նպատակահարմար քննարկելու ֆոնդի ներդրումային կանոնները և կառավարման մեխանիզմը:
	
Ընդունվել է ի գիտություն

	Միաժամանակ առաջարկում ենք՝ Նախագծի 1-ին կետի առաջին ծրագիրը բառերը փոխարինել ծրագրերը բառերով՝ համապատասխանեցնելով Որոշման վերնագրին:
	Ընդունվել է:
Նախագծում կատարվել է համապատասխան փոփոխությունը:

	2. Արդարադատության նախարարություն
	28.06.2022թ.

	
	[bookmark: _GoBack]N /27.3/28200-2022

	1. Նախագծի 1-ին կետում «առաջին ծրագիրը» բառերն անհրաժեշտ է փոխարինել «ծրագրերը» բառով:

	Ընդունվել է:
Նախագծում կատարվել է համապատասխան փոփոխությունը:

	2. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշմամբ հաստատված հավելված (այսուհետ՝ Հավելված) 1-ի 2-րդ կետում «ֆինանսավորելու» բառից հետո լրացնել «(այդ թվում՝ այլ ներդրումային ֆոնդում ներդրումներ կատարելու եղանակով)» բառերը:
Այս առումով, հարկ է նկատի ունենալ, որ Հավելվածն ունի երկու 2-րդ կետեր, ուստի այս մասով առաջարկում ենք Նախագծով խմբագրել նաև հիշյալ դրույթները:
	Ընդունվել է:
Նախագծում կատարվել են համապատասխան փոփոխություններ:

	3.ՀՀ կենտրոնական բանկ
	29.06.2022թ․

	
	N  15.1-04/0460-22

	[bookmark: _Hlk109817846]ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է ի գիտություն

	4. ՀՀ Էկոնոմիկայի նախարարություն
	26.07.2022թ.

	
	N 01/11638-2022

	Ներկայացված առաջարկը բազմիցս քննարկվել է փոխվարչապետ Մ․ Գրիգորյանի, ֆինանսների նախարար Տ․ Խաչատրյանի, Հայաստանի պետական հետաքրքրությունների հիմնադրամի նախագահ Տ․ Ավինյանի, այլ գործընկերների հետ, որի ընթացքում ֆինանսների նախարար Տ․ Խաչատրյանն առաջարկել է գործուն մեխանիզմ, որով ՀՊՀՀ-ն կարող է իր ներդրումներն իրականացնել գանձապետական հաշվի միջոցով՝ առանց 5 միլիարդ դրամանոց տրանշերի ստացման անհրաժեշտության։ Այդ մեխանիզմն ընդունվել է ՀՊՀՀ-ի նախագահի և մյուս գործընկերների կողմից։ 
Գրությամբ ներկայացված մյուս լրացումների հետ կապված առարկություններ և առաջարկություններ չկան։

	Ընդունվել է մասամբ
Համաձայնություն ձեռք է բերվել  ոչ թե «Հայաստանի պետական հետաքրքրությունների ֆոնդ» ՓԲԸ-ին տրամադրվելիք միջոցների մասով՝ այլ «Ձեռնարկատեր + Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդին տրամադրվող 2-րդ տրանշին, որը ՀՀ կառավարության որոշման այլ նախագծով նախատեսված է։

